
Siunnersuut uunga: Inatsisartunut Naalakkersuisunullu il.il. ilaasortat ani-

ngaasarsiaqartitaanerat il.il. pillugit Inatsisartut inatsisaata allanngortinneqarneranik 

Inatsisartut inatsisaat nr. xx, uu. qqqq 2016-imeersoq. 

(Naalakkersuisut siulittaasuat)  

(Siullermeernera) 

 

Demokraatini pissusissamisuuginnartutut isigaarput, akissarsissagaanni sulisariaqartoq 

(imaluunniit uani pisumi inatsisartut akissarsiat) 

 

Tamanna tunngavigalugu Demokraatit sinnerlugit inatsisartunut ilaasortaasimasup Randi 

Vestergaard Evaldsen 2015-mi upernaakkut ataatsimiinnermi aalajangiiffigisassatut 

siunnersuuteqarpoq siunissami aatsaat inatsisartutut akissarsiassat aallartittassasut ulloq taanna 

qinigaaffimmiit maannakkutuunngitsoq qaammatip qinigaaffiup aallaqqaataaniik. 

Ataatsimiititaliami sukumiisumik suliaqareernerup kingorna Inatsisartut tamarmiusut sinnersuut 

akueraat.  

 

Siunnersuulli aatsaat piviusunngorsinnaavoq tamatuma kingorna pineqartoq pillugu inatsisissatut 

siunnersuuteqartoqarpat, tamannalu tassa ullumerpiaq pivoq. Tupinnanngitsumik Demokraatini 

iluarisimaarparput uangut nammineq siunnersuuterput piviusunngortussanngormat.  

 

Innersuussutigaarput siunnersuutip aappassaaneerneqannginnerani Suleriaaseq pillugu 

Ataatsimiititaliami suliareqqinneqassasoq.  

 

 

 


